
АННОТАЦИЯ 
Оҳирги бир неча ўн йилларда цитоплазмасида биоген аминларни ва полипептид гормонларни ишлаб чиқарувчи ва сақловчи 

ҳужайралар кўпчилик татқиқотларнинг эьтиборини ўзига жалб қилмоқда. Бу ҳақдаги маьлумотлар АПУД-тизим, тарқоқ эндокрин тизим 
ёки эндокрин бўлмаган аьзоларнинг эндокрин хужайралари номи билан ўрганилиб келинмоқда. Аммо бу хужайралар ягона бир тизимга 
умумлаштирилган бўлиб, ҳали етарлича ўрганилмаган турлари ва жихатлари кўп. Ана шу жихатларни ўрганишни олдимизга мақсад 
қилиб олдик ва ушбу мақолада ёритишга ҳаракат қилдик. 

Калит сўзлар: ошкозон-ичак йўли, APUD-тизим. 

НЕКОТОРЫЕ КОММЕНТАРИИ ОБ APUD-СИСТЕМЕ ЖЕЛУДОЧНО-КИШЕЧНОГО ТРАКТА 

 
АННОТАЦИЯ 

В последние несколько десятилетий клетки, которые продуцируют биологические амины и полипептидные гормоны в цитоплазме, 
заинтересовал  большинство исследователей. Информация об этом изучается под названием эндокринных клеток APUD-системы, 
диффузная эндокринная система, эндокринные клетки неэндокринных органов. Но эти клетки обобщены в единую систему, существует 
множество типов и спецификаций, которые еще недостаточно изучены. В этой статье мы стремились изучить и дать характеристику 
некоторым типам клеток этой системы. 

Ключевые слова: желудочно-кишечный тракт, APUD-система. 

SOME COMMENTS ABOUT THE APUD SYSTEM OF THE GASTROINTESTINAL TRACT 

ANNOTATION 
In the last few decades, cells that produce biological amines and polypeptide hormones in the cytoplasm have interested most researchers. 

Information about this is studied under the name of endocrine cells of the APUD system, diffuse endocrine system, endocrine cells of non-endocrine 
organs. But these cells are generalized into a single system, there are many types and specifications that have not yet been sufficiently studied. In 
this article, we sought to study and characterize some type of cells of this system. 

Key words: gastrointestinal tract, APUD system.
  

APUD-тизими ҳақидаги асосий ва муҳим маьлумотлар охирги 
50-60 йиллар давомида ўрганилган. Аммо, улар ҳақидаги 
дастлабки маьлумотлар бундан 150 йил олдин, 1870  йилда 
Гайденгейн (16) томонидан келтирилган. У итларнинг ошкозон-
ичак йўлида, ичак эпителийсидан фарқли равишда,  алоҳида 
ҳусусиятларга ва тузилишга эга бўлган хромоффин реакцияли 
хужайралар борлигини аниқлади. Кейинроқ эса, одамларда бундай 
хужайраларнинг борлигини, уларнинг турларини Н.К.Кульчицкий 
(11) ўрганди,  уларни энтерохромоффин хужайралар (ЕС-

хужайралар) деб аташни таклиф қилди. ЕС-хужайраларни аниқлаш 
ва ўрганиш учун Массон (17) кумуш нитрат тузининг эритмасидан 
фойдаланиш услубини ишлаб чиқди ва бу усул бугунги кунда 
Массон-Гамперел усули номи билан барчага маьлум. Фейртер (20) 
организмда эндокрин тизимдан ташқари, нафас ва ҳазм тизими 
таркибида учрайдиган якка-якка ҳолатда жойлашган паракрин 
тизим мавжудлигини эьтироф этди. Бу тизим организмга икки хил: 
ҳам умумий(гуморал), ҳам махаллий таьсир кўрсатади деган ғояни 
илгари сурди ва бундай маҳаллий таьсирни “паракрин бошкарув” 

деб атади. У нафас тизими ва ошкозон-ичак йўлидаги бундай 
“ёруғ” ҳужайраларнинг мавжудлиги ва улар эндокрин хусусиятга 
эга эканлиги тўғрисидаги маълумотларни ўзининг кўплаб илмий 
мақолаларида баён қилди. Аммо унинг бу  фикрлари, периферик 
тарқоқ эндокрин тизимнинг мавжудлиги хақида эҳтимоллар ва 
тахминлар эди. Тарқоқ эндокрин тизими (АПУД-тизим) 
тушунчасини биринчи бўлиб француз олими Е. Пирс (19) ўз илмий 
ишларида баён қилди. АПУД-тизими номи турли адабиётларда 
турлича ифодаланган. Е.Пирс эса, бу тизимни аббревиатурадан 
иборат бўлган инглизча сўзларнинг “Amine Precursor Uptapre and 
Decorboxilation” бош ҳарфидан олиб атади. Пирс қалқонсимон бези 
парафоллекуляр ҳужайралари мавжудлиги, уларнинг калцитонин 
гармонини ишлаб чиқаришини аниқлади ва уларни С-ҳужайралар 
деб атади. Кейинчалик эса, у мана шундай ҳужайраларнинг 
ошқозон-ичак йўлида, нафас олиш тизимида, ошқозон ости бези ва 
буйрак усти безларида ҳам мавжудлигини аинқлади ва 1968-йилда 
буларнинг барчасини АПУД-тизим тушунчаси остида 
бирлаштиришни таклиф этди. Бу тизимга тегишли барча 
ҳужайраларга хос хусусият, улар аминларнинг ҳосилаларини 
ютиб, уларни декарбоксиллаб, пептид гормонлар ва биоген 
аминларга айлантиради. Бундай биологик фаол моддалар 
мослашув, мувофиқлаштириш, трофик, регенерация ва 
пролифирация каби мураккаб жараёнларда иштирок этади 
(11,16,17,18,20). 

Пирс АПУД-тизими эндокрин ҳужайралари биоген аминлар, 
яьни полипептид бирикмалар ва юқори молекуляр гормонлар: 
протеин ёки гликопротеидларни ҳам синтез қилади деган фикрга 
келди. Бошқача қилиб айтганда, таркибида 30-50 турдаги 
аминокислоталар комбинациясини бирлаштирувчи мураккаб 
полипептидлар ёки серотонин, допамин, гистаминлардан иборат 

биоген аминлар, ҳамда адреналин ва норадреналиндан ташкил 
топган катехоламинларни ҳам ишлаб чиқаради. АПУД- тизими 
ҳужайралари анатомик нуқтаи назардан алоҳида аьзо сифатида 
шаклланмаган. Улар якка-якка ҳолатда тарқоқ ёки  кичик гурухлар 
кўринишида бошқа аьзолар таркибида учрайди (1,2,3,4,5,7,8,9,10). 
Шуни айтиш керакки, эндокрин безлар ёки марказий нерв тизими 
ҳам бундан истисно эмас. АПУД-тизимининг ҳужайралари қанақа 
гормонлар ишлаб чиқаришидан қатъий назар, уларда морфологик, 
гистохимик ва ультрамикроскопик тузилиши жихатдан ўхшашлик, 
шу билан бирга махсус иммуногистохимик ва 
электронмикроскопик хусусиятлари жихатидан ажралиб туради. 
Бугунги кунда бу тизимнинг 40 дан ортиқ турлари ва 60 дан ортиқ 
турли биологик фаол моддаларни ишлаб чиқариши фанга маьлум 
(11,12,13,14,15). Охирги йилларда ошқозон-ичак йўлларида 
АПУД-тизими ҳужайраларнинг очиқ ва ёпиқ типлари ҳам 
аниқланган. Бундан ташқари В.Н.Швалев ва Н.И.Жучкова (1979) 
усулида глиоксил кислотасининг эритмаси билан ишлов 
берилганда, сарғиш-яшил рангли нур таратиши ҳам баьзи 
тадқиқотчиларнинг ишларида баён қилинган. Баьзи илмий 
адабиётларда АПУД-тизими хужайраларининг адренергик нерв 
охирлари билан ўзаро гистотопографик ва морфофункционал 
алоқалари мавжудлиги ҳам баён қилинган (4,12,14,15,18). 

Шундай қилиб АПУД-тизими ҳақидаги дастлабки тушунчалар 
бундан бир ярим асрлар олдин пайдо бўлган ва охирги 60 йиллар 
давомида бу тизимни ўрганиш ишлари анча жадаллашди. Аммо бу 
тизимнинг ҳали фанга маьлум бўлмаган, ўрганилмаган жихатлари 
кўп.  АПУД-тизими ривожланиши  

манбалари ёки типлари ҳақидаги ҳар қандай янги маьлумотлар 
соҳа ривожига кўшилган муносиб ҳисса бўлади.

